
1 1 .  G H E I M I  Z E I C H E



Was wäri äch we aus angers wär gsy
Sie weis es nid
Ja
Nüt isch für immer chasch dr nie sicher si
Sie weises nid
u doch gschpürt Sie

So krass wie itz d’Zyt vergeit 
hesch Du denn gseit, bis de bereit
bau geit es ändlich los
u ds Bluememeer erlüchtet üse Wäg
für Di u mi

mir mache dr Tag zur Nacht u läbe druflos
tröime üs drvo
Ja
u reise de Gschichte na u läbe de so wie mir üs beidi gseh
oh ja 

Wie sägis bloss
Wie sägis bloss
Wie sägis bloss hüt oder morn
Wie sägis bloss
Wie sägis bloss hüt oder morn

AllsLiebeTotalMIR080318

Was wäri wenn oder villich de doch 
Sie weises nid
Ja
Nüt isch sicher für immer oder wenn nume chly
Sie weises nid
u doch gschpürt Sie

So krass wie itz d’Zyt vergeit 
Wär si bereit wie är het gseit
Äs gieng itz würklich los
ds Bluememeer erlüchtet Dir de üse Wäg
für Di u mi

2 .  W I E  S Ä G I S  B L O S S
Mi Vater het geng gseit mi sig si eigete Schmid
uf em Wäg wo vor eim lit 
o wet mängisch no nid weisch 
ob de Richtig o stimmt
Du gschpürsch, was würklich richtig isch

Würdi d’Sorgestunde alli vergoudet
für jede Zwyfu giebs sogar no Gäut
I cha dr schwöre u Du chasch mer’s gloube
I wär dr allerrichschti Mönsch vor Wält

Alls Drby – hesch alles Drby – hesch alles i Dir 
äs brucht ä chly Liebi  
u chly Fantasie 
de gschpürsch weli Richtig  
dr Buch seiters o   
hesch alles Drby

Alls Drby – hesch alles Drby – hesch alles i Dir
hei nume eis Läbe   
u dr Wäg dä isch ds Ziel   
Du weisch was isch wichtig
Vertrou ganz i Di
hesch alles Drby
u villich ou Mi

Mi macht sech d’Sorge meischtens z’früech 
u o viel zwyt vorus 
sig’s um d’Wält oder übers Gwicht ;-)

ha ds Update 20 approved, u i la mi druf i  
wie är het gseit, u nime Di grad mit 

Egau wott bisch chasch überall afa tröime
sogar mit offne Ouge geit es o
fang doch grad a – Du chasch Di wider freue
hesch alls i Dir – chum mir gö zäme los

Alls Drby – hesch alles Drby – hesch alles i Dir 
äs brucht ä chly Liebi – u viu Fantasie 
De gschpürsch weli Richtig – 
dr Buch seiters o   
hesch alles Drby

Alls Drby – hesch alles Drby – hesch alles i Dir
hei nume eis Läbe, u dr Wäg dä isch ds Ziel    
Du weisch was isch wichtig
Vertrou ganz i Di, hesch alles Drby
Zum glücklich si!

Liebe 
Tröime
Vertroue
Springe 
Tanze
Gschpüre
Gloube
Für Immer!

1 .  A L L S  D R B Y  



Sie lacht ne a u seit Sie sig scho ewig ellei
trotz blonde Haar u länge Bei
dr Chüelschrank sig läär dr Anke steihert
u doch heig Sie di allerschönschti Zyt, 
Sie sig frei

D’Musig wird lut mi versteit chum me äs Wort
Sie springt uf u winkt ihm zue
chum i nime di mit – hätti itz grad chly Zyt
u Luscht chly me vo Dir chönne zgseh

So wiene Ischbärg zmitts im Meer
ä7tu drvo chasch höchschtens gseh
Mir sueche Halt aber de doch
nüt feschts
u passe uf das üs ja nüt verletzt
Är wott chly reflektiere
Ke Plan, nid investiere
Wott eifach mau chly si – mit Zyt für sich
Villich sogar chly tröime
Uf stand by si
U sich e chly gschpüre, är weis bau nümm wie

Mit liechte Schritte geit sie fröhlich vorus – schüttlet wild ihri guldige Haar
U seit äs geit gar nid drum 
was üs beidi trennt
s’zellt nume das 
wo üs wie nes Band verbingt

So ne Berüerig vor Hand  
Ds Ticket ids gheime Land   
s’geit nid um Eine sondern um Dä
wott kener Bilder ar Wang – wo mir mau ähnlich hei gseh 
äs git ei Einzufall – uf dä plang i scho lang

4 .  D R  I S C H B Ä R G  S C H M I L Z T  ( L O N D O N  G R O V E )  
Ä liechte Näbel drängt sech lisli us dr Nacht
Ds rote Mu halb schlafend und scho fasch halb wach
Viel Gred u und viel Begier – Rose us Papier
wie immer
und d’Liebi brucht äs bitzli rot
und d’Stadt isch wienes Meer
still und ohni Seel

Sie wott itz no nid hei
Si tröimt u isch itz gärn ellei

Uf ihrer wysse Bank
Sitzt d’Emilie im Park
Dr Wind umarmt se liecht
Dr Morge isch ganz liecht
Für d’Emilie im Park

D’Strasse schlafe – alles isch ganz still und wach
Sie schiebt lis Tür uf – streift sech d’Schue ab i dr Nacht
Sie leit d’Rose ufe Bank
Ds Chleid häicht müed im Schrank
wie immer 
und d’Liebi brucht äs bitzli rot
und d’Stadt isch wienes Meer
still und ohni Seel

3 .  E M I L I E    



Irgendwo vo Duss ghöre i äs Rusche
äs Chinderlache schwärelos
u dr Vorhang bläit sech uf
d’Luscht flügt scho vorus

Mit niemmerem würdi itz tusche
Zwüschewälte
u dr Wind stosst ds Fäischter uf
u i träie mi zu Dir

Villich simer zwöi verlorni Gwinner
mit dr Angscht was üs passiert
u ä Lichtstrahl üs verziert
u me sech total drinn verliert

S’isch ä Nacht us purem Silber
eifach total itz DU
u mir luege üs itz a
so wie verwobe inenang

Mi tüecht i chönnti itze stärbe
äs git nüt wo no meh zellt
möchti nie meh ohni Di läbe
egau wies wytergeit

Tic Tac
Tic Tac
Total Bedingigslos u no meh
Tic Tac
Tic Tac
Ewiglich
Mir si unzertrennbar
Äs isch unverkennbar
crazy u total wahr
äs isch üsi Wält

Ohni Wort verzelle mir üs Gschichte
wo’s eso no nie het gä
Hut uf Hut gschpüre di Puls
u di Liebi isch riisegross

U i möchte’mi nümm verstecke 
immer wider nur Du
machsch mi schön u rettigslos
zäme si mer risegross

ohni Farbe male mir üsi Bilder
wo süsch niemmer je cha gseh
i der Wält wo kei Name treit
s git nume Di u mi

S’isch die Nacht us purem Silber
eifach total itz DU
u mir liebe üs wie no nie
wie verwobe inenang
weni müesst i chönnti stärbe
äs git nüt wo no meh zellt
möcht nie meh ohni Di läbe
ou wes niemmer je versteit

Mis Lied für Di-N

6 .  B A L L A D E  F Ü R  D I
S’wird ä super Tag
i däm Momänt wird mir das klar
Gschpüres grad wett Di gseh 
ganz spontan

S’wird ä meega Tag
ersch haubi 6si u bi scho am Start 
schnäu wirds häll är geit uf mi Plan
sisch kei Frag 
ds Beschte wos git isch mit Dir zäme si
Du bisch mis Lieblingsziel

Mir 2 – tüenis hüt verwöhne wie no nie vorhär
Mir 2 – luege hüt nid einisch links verschwiege rächts
Mir 2 – amne guete Tag isch alles fescht u ächt
Mir 2 – mitenang! 

So ame guete Tag
Pass uf was d’wünschisch s’wird no wahr ;-)
u schies es Pic für die dunkle Täg

S’wird ä hammer Tag
Hüt gites nume Di u mi
teile News u Storys wo mau si gsy
s’isch kei Frag 
will ds Beschte wos git isch mit Dir zäme si – so cool gites Di
Mir 2 – lönis hüt verwöhne 
das isch gar nid schwär
Mir 2 – luege hüt nid einisch links verschwiege rächts
Mir 2 – amne guete Tag isch alles fescht u ächt
Mir 2 – si vertrout total 

Mir cruze dür Zyt u üsi Galaxie isch risegross
für Di u mi
Mir richte üs i, u mit e chly Glück chöi mir 
geng zäme si!

5 .  M I R 2  ( Ä  S U P E R  T A G )



Das Lied isch wie ne Liebesbrief für Di
I schribene ds spät u glich mues är si
No weme weis s’geit alls verby
Wes de passiert preichts eim de glich
Was wäri wenn würum wiso ischs so cho

Muesch Losla u springe
Muesch Losla – s’geit de ringer 
Muesch Losla 
o we de meinsch Du packsches nid

Äs Chaos woni’s d’Sicht uf üs versperrt
u ds Liebesspiel verlehrt – vergäbe gwehrt
Ha gloubt – das nie so wyt würd cho
doch chönnti zrugg – i miechs nomau eso
Was wäri wenn lit hinger mir – irgendwie

Muesch Losla u springe
Muesch Losla – s’geit de ringer 
Tue Losla ou wes dr fasch dis Härz verschrisst
Muesch Losla – s’geit scho wyter
Muesch Losla – s’git öpper wo de zu der steit

Wo ni zum erschte mau gschtorbe bi
I weis no genau wienes denn isch gsy
Ganz still u liis – i bi 18 gsy
 

Das Lied isch wiene Liebesbrief für Di
Muesch Losla u springe
Muesch Losla s‘geit de ringer 
Tue Losla ou wes dr fasch dis Härz verschrisst
Muesch Losla u springe 
Muesch Losla 
o wes dr fasch ds Härz verschrisst

Muesch Losla s’geit scho wyter
S’chunnt nume besser
S’git öpper wo de zue dr steit
Zu Dir u zu mir

8 .  M U E S C H  L O S L A
Sit äs paar Tag gö d’Gedanke zu Dir
u’s niem mi Wunger
wo Du bisch was de machsch 
u ob d’itze glücklich bisch
ob das gfunge hesch wott gsuecht hesch gha
u nüt bedurisch wotte zrügg hesch gla
u mängisch ou no a üs täichsch

HALLO HALLO HALLO
HALLO HALLO HALLO
We di gsiech de siegi s’geit mer superguet
I liebe d’Musig hase geng no im Bluet
HALLO HALLO HALLO

Hesch äch vernoh das d’Maria nach Dir 
ou grad isch gange
u üse Lusbueb vo dr Bänd isch itz Vater 
vo 3ne Chind
u dr Jimmy het drufabe si Gitarre gno, het no gwunke u isch eifach uf u drvo
wüsst’ so gärn wies ihm itz geit

Uf einisch lütet mis Händy u i ghöre frömdi Stimme 
u öpper rüeft mi Name lut   
u i gloubes eifach nid  
S’isch dr Tömu womer seit   
Sit Tage frag är sich wie’s mir geit  
Är tröimi jedi Nacht vo mir 

Drum lüt är itze eifach a

7 .  H A L O  H A L O



Sie isch äs Chind vo de Stärne
Mit ganz viel Charme
Si het glacht uf mire Schoss
U ghült i mim Arm

Ghöre geng no mi Name
Wie Sie ne het grüeft
U das meischtens vergäbe
Het nume Treui prüeft

Sie isch äs Chind vo de Stärne
Gradus u frei
Treit die Wält uf ihre Schultre
Als wärs ä Chinderei

Bis si plötzlich erwacht isch
Alles nur Betrug
U itz spielt si mit em Tigget
Für ne letschte Zug

Nid Chind nid Greis
Isch nid chalt oder heiss
Sie weiss nümme wohäre
Träit sech hilflos im Kreis

Nid ja nid nei
Isch nid Wasser nid Stei
Sie het sech irgendwo verlore
U findet nümme hei 

Sie isch äs Chind vo de Stärne
Wie i de erschte Jahr
Sie het gschpürt was isch gloge
Sie het gschpürt was isch wahr
Übrig blibe läri Ouge
Wo scho alls hei gseh
Teil Lüt hüle mit de Wölf
Andri nümme meh

U si lit i mine Arme
U isch ganz wyt wäg
Sie wott zrugg zu de Stärne
Oder vor d Geburt
Sie isch äs Chind vo de Stärne
Vo dert isch sie cho
Äs isch passiert
U niemmer weis wiso

1 0 .  S T Ä R N E C H I N D
I bi ufträit wie verruckt
 
I loufe über wiene See  

Blib no chly bi mir  
u gib mer meh vo Dir 
Wosch Du würklich so rasch ga

Pressier doch itze no nid grad hei

Reis i’ds gheimnissvolle Zouberland mit mir  
Hesch Du das mängisch ou u chaschs sogar verstah 
Elleini haltis fasch nümm us und möcht Di ha – 
Blib no chly da

Blib bi mir hüt Nacht u tröim mit mir – Flüg mit mir wyt wäg nach Madagaskar 
I bi Scheherazad im sidige Chleid
für die blaui Nacht bereit 
Chum mir rede über d’Zyt
 
Wo mir no beidi chlyn si gsy

umi Wält so klar wiene Chinderschärischnitt 
Chum mir tanze us üsem Versteck

mit höche Schueh u wildem Haar

Du chasch dick uftrage
i tue di nid verrate 
Säg mer eifach was Du tänksch u was Du bruchsch 
Elleini halt is fasch nümm us u möchte di ha

Blib eifach da 

9 .  Z O U B E R L A N D

Da i däm Lade trifft sech d’Szene und git Küssli
u trotz Intrige liebt sech jede gärn vo vor

Und ou d’Lokalstars imponiere Dir kes Bitzli
Di Spott isch guet ziut cho  
als Vollträffer i mis Ohr

Denn Du schicksch mir 
ganz gheimi Zeiche 
I ga voll uf Empfang – u mir chöi enand erreiche
E ganze Ougeblick lang

Gheimi Zeiche – Gheimi Zeiche
Gheimi Zeiche – Gheimi Zeiche

Du luegsch chly z’sträng für so ne fasch chly z’rundi Brülle
Du luegsch chly z’früsch für so ne fasch verbruchti Nacht 

Und wo du wäg bisch han i d’Stilli nid chönne fülle 
Obwohl – du hesch ja gar kes Tamtam um di gmacht

Chum lömer d’Schickeria irgend links la lige
u göh mer irgendwo mitenand ga schwige

1 1 .  G H E I M I  Z E I C H E


